
 

 
 
 
 

I Radiss 
Poesia di Franco Sironi – Musica di Angelo Mazza 

Ve saludi, culinn de la Brianza, 
tapezaa de bosch e de furmènt, 
de praa bèj verd, culùr de la speranza 
a l'umbra di muntàgn che ferma ul vènt. 
 

 
Se, sèm vutaa a fass cumpagnia 
cun robb che se pòeu no tucà: 
prufùm de fiùr, musica, puesia, 
ul ben de la mia gènt che resta a cà. 

Se truvarèmm anmò tra un para d'an, 
cun tanti stori noeuv per i amìs; 
te mandaroo un pensér dai post luntan 
inde me purtaràn i cavèj grìs. 
 

 
Tègnes de cunt, Brianza. Vò cui valìss 
pièn de bèla cera, ma per 'stu tèmp 
te làssi un tuchelìn di mee radìss, 
scunduu cui fiurdalìs in del furmènt. 

 


